
ÓKEYPIS LÝSINGARBLAÐ

PISTÓLINA  Í BÚKIN: 
GEV MÆR
PENGARNAR
1996: MEÐAN TEY TRÝ UM KVØLDIÐ GINGU LIÐ UM LIÐ NIÐAN GJØGNUM MANNTÓMU GØTUNA 
Í GAMLA BÝARPARTINUM Í SAN JUAN, HENDI NAKAÐ, SUM GAV TEIMUM EIN SKELK, IÐ 
TEY SEINT MUNNU GLOYMA. OMAN GJØGNUM GØTUNA KOMA TVEIR UNGIR MENN. TÁ IÐ 
TEIR NÆRKAST, KEMUR ANNAR ÍMÓTI TEIMUM OG STEÐGAR BEINT FRAMMAN FYRI HANS 
JÓHANNESI OG SIGUR. – GEV MÆR PENGARAR HJÁ TÆR!

Síðani setur hann pistólina í búkin á honum.
Í 1996 var Hans Jóhannes á Brúgv saman við 
konu síni Hanne-Mi og Jan Øregaard, farin 
til miðamerikanska lanið Puerto Rico at 
samráðast um sølu av saltaðum, turkaðum 
upsa, sum var ein eftirspurd og væl dámd vøra 
tá. Tey búðu á einum hotelli í høvuðsstaðnum, 
San Juan. Hetta var áðrenn Hans Jóhannes 
gjørdist stjóri í Føroya Fiskasølu. Nann var 
tá sølustjóri á sama stovni, og Jan var við 
sum framleiðari, tí hann starvaðist sum 

virkisleiðari á Bacalao. Samráðingar gingu 
fyri seg sum vanligt við handli og slíkum.
Tá ið dagsins samráðingar vóru lidanr, plagdu 
tey at fara ein tú í býin um kvøldarnar at 
síggja seg um og vitja inn á onkra matstovu.
Eitt kvøldið høvdu tey latið seg í stásklæðir, tí 
tey ætlaðu sær á eina matstovu at hugna sær 
eina løtu. Hetta var um tíggjutíðina. Myrkt 
var úti og tey leigðu sær ein hýruvogn av 
gistingargúsinum, har tey búðu.

